
AKADEMIK CHOLG’U ANSAMBLI TA’LIMI JARAYONIDA SOZANDANING IJRO 

ETISH MAHORATI 

 

Ruziyev Davron Yuldashevich, 

Buxoro davlat universiteti professori, p.f.n. 

ruziyevdavron38@gmail.com 

 

Maqolada akademik cholg’u ansambli ta’limi jarayonida sozandaning ijro etish mahoratini o’stirish 

usullari, jamoaning texnik jihatdan malakali ishlashi, zarblar, ritm, dinamika ustida ishlash, ijroviy 

ko‘nikmalarni shakllantirish, ansambl ijrosining sinxronligiga erishish haqida so’z yuritilgan. 

Kalit so’zlar: akademik cholg’u ansambli, sozanda, tovush chiqarish texnikasi, ritm, tovush 

dinamikasi, zarblar ustida ishlash, cholg‘ular partiyasi. 

 

ИСПОЛНИТЕЛЬСКОЕ МАСТЕРСТВО МУЗЫКАНТА В ПРОЦЕССЕ ОБУЧЕНИЯ В 

АКАДЕМИЧЕСКОМ МУЗЫКАЛЬНОМ АНСАМБЛЕ 

 

В статье говорится о методах развития исполнительского мастерства музыканта, 

технически грамотной работы коллектива, работы над штрихами, ритмом, динамикой, 

формирования исполнительских навыков, достижения синхронности ансамблевого исполнения в 

процессе обучения академического музыкального ансамбля. 

Ключевые слова: академический инструментальный ансамбль, музыкант, техника 

звукоизвлечения, ритм, динамика звука, работа над штрихами, инструментальная партия.a 

 

PERFORMING SKILLS OF A MUSICIAN IN THE PROCESS OF TRAINING IN AN 

ACADEMIC MUSICAL ENSEMBLE 

 

The article talks about methods for developing the performing skills of a musician, technically 

competent work of the group, working on strokes, rhythm, dynamics, developing performing skills, achieving 

synchronicity in ensemble performance in the process of training an academic musical ensemble. 

Keywords: academic instrumental ensemble, musician, sound production technique, rhythm, sound 

dynamics, work on strokes, instrumental part. 

 

Kirish. O‘zbekiston Respublikasi Prezidentining 2022-yil 2-fevraldagi PQ-112-son  “Madaniyat va 

san’at sohasini yanada rivojlantirishga doir qo‘shimcha chora-tadbirlar to‘g‘risida”gi Qarorida [1] 

“2022/2023 o‘quv yilidan boshlab ta’lim muassasalarida o‘quvchi va talabalarning musiqiy bilim va 

ko‘nikmalarini oshirish, ularning qalbida milliy madaniyatga bo‘lgan muhabbatni shakllantirish, yosh 

iste’dodlarni aniqlash va qo‘llab-quvvatlash”ga qaratilgan chora-tadbirlar amalga oshirilishi belgilangan. 

Jumlada, mazkur qarorning 4-ilovasida Milliy musiqa cholg‘ularini ommalashtirish, 3v-ilovasida  esa 

“So‘g‘diyona” O‘zbek davlat xalq cholg‘ulari kamer orkestri, Davlat akademik xalq cholg‘ulari orkestri, 

“O‘zbekiston” , “Navbahor”, “Lazgi”, “Navro‘z” ashula va raqs ansamblarining konsert-tomosha tadbirlarini 

o‘tkazish rejasi belgilangan. Shuningdek, ma’maviy-madaniy va konsert-tomosha tadbirlarining badiiy 

saviyasi va mazmundorligini oshirish, ko‘rik-tanlovlarni o‘tkazish qayd qilib o’tilgan. 

O’zbekiston Respublikasi Prezidentining 2017- yil 7- fevraldagi PF-4947-son “O’zbekiston 

Respublikasini yanada rivojlantirish bo’yicha Harakatlar strategiyasi to’g’risida”gi Farmoni, 2017-yil 20-

apreldagi PQ-2909-son «Oliy ta’lim tizimini yanada rivojlantirish chora-tadbirlari to’g’risida»gi [2], 2017- 

yil 17- noyabrdagi PQ-3391-son “O’zbek milliy maqom san’atini yanada rivojlantirish chora-tadbirlari 

to’g’risida”gi [4], O’zbekiston Respublikasi Vazirlar Mahkamasining 2019- yil 21- noyabrdagi 940-son 

“Maqom san’atiga ixtisoslashtirilgan maktab-internatlarni tashkil etish to’g’risida”gi, Qarorlarida, 

shuningdek, sohaga oid boshqa normativ-huquqiy hujjatlarda ham musiqa san’atini yanada rivojlantirish 

qayd qilib o’tilgan. 

Shu o’rinda Oliy o’quv yurtlari musiqa ta’limi yo’nalishlarida o’zbek xalq cholg’u asboblar 

ansambllarida faoliyat yuritadigan yuqori malakali kadrlarni tayorlash dolzarb masalalardan biri sifatida 

qaralishi ham nazarda tutilgan, albatta.  

Asosiy qism. Akademik cholg’u ansambl ijrochiligining yakkaxon ijrodan farqi shundaki, talqinning 

umumiy rejasi ham, barcha tafsilotlari ham bir kishi tomonidan emas, balki bir nechta ijrochilarning fikrlashi 

va ijodiy tasavvurining mevasi bo‘lib, ularning birgalikdagi sa’y-harakatlari bilan amalga oshiriladi. 

Akademik musiqiy ansamblda muloqot - uning barcha ishtirokchilari tomonidan alohida partiyalarning 

ko‘p qirrali aloqalarini aniq va muvofiqlashtirilgan holda tushunishi va ularning ijrosini umumiy maqsadga 

erishishga bo‘ysundirish qobiliyati sharti bilan mumkin. 

Akademik cholg’u ansambli musiqa ijro etishning eng yaxshi variantlaridandir. Chunki u 

yakkaxon(solo) partiyasi, hamrohlik(jo‘rnavozlik)ni o‘z ichiga oladi.  

Ma’lumki, musiqiy ta’lim faoliyatningi faol vositalaridan biri, bu xalq cholg‘ulari hisoblanadi. Xalq 

cholg‘u asboblaridan foydalangan holda musiqa mashg‘ulotlari odatda yuqori ijodiy, hissiy va bilimlarni 

o‘zlashtirish  darajada o‘tkaziladi. Xalq cholg‘u asboblarida chalish sozanda shaxsiyatini yanada kengroq 

ochish, uning ishida o‘zini namoyon qilishning samarali vositasi bo‘lib xizmat qiladi, shu bilan birga, 

xalqning ma’naviy qadriyatlari va bunyodkorlik salohiyatining tashuvchisi bo‘lgan xalq cholg‘ulari o‘z xalqi 

madaniyatini e’zozlash, ta’lim-tarbiya muammolarini hal etishda yordam beradi. 

Akademik xalq cholg‘ulari ansambllari — milliy cholg‘u asboblaridan asl yoki rekonstruksiya 

qilingan shakldagi ansambldir. Ular tarkibi jihatidan bir xil (ruboblar, dutorlar, g‘ijjaklar, changlar) va 

aralash (rubob-dutor, rubob-dutor-chang yoki to‘liq orkestr) cholg’ulardan iborat bo’ladi. Xalq cholg‘ulari 

ansamblini tashkil etish tamoyili ma’lum bir xalqning musiqa madaniyatining xususiyatlariga bog‘liq.  

Akademik o‘zbek xalq cholg‘u asboblari ansamblida musiqa matnini taqdim etishning gomofonik 

(ko‘p ovozli) - garmonik usuliga asoslangan bo‘lib, unda ovozlardan biri - ohang ustun rol o‘ynaydi, 

qolganlari - bo‘ysunuvchi (garmonik hamrohlik, jo‘rnavozlik) bo‘ladi.  

 O‘zbek xalq cholg‘ulari ansambllari (shuningdek orkestr), birinchi navbatda, turli tembrlarning o‘zaro 

ta’siri tizimidir. Zamonaviy akademik o‘zbek xalq cholg‘u asboblari ansambli tarkibiga barcha oilalarning 

cholg‘u asboblari, ayrim hollarda boshqa xalq cholg‘u asboblarining ba’zi turlari kiradi. 

Cholg‘uchilar ansamblining tuzilishi, birinchi navbatda, o’zbek xalq cholg‘ularining asosiy qismini 

tashkil etuvchi ruboblar, g‘ijjaklar, changlar, dutorlar o‘rtasidagi munosabatlarning o‘ziga xos xususiyatlari 

bilan oldindan belgilanadi. Bu cholg‘ularda ijro etishning turli usullari - tremolo, stakkato, pitsikato, 

arpedjio, to‘lqinlatish va boshqalar tovush chiqarishning umumiy tamoyiliga asoslanadi. Masalan, qisqa 

cho‘zimli tovushlar zarb (chertish)da, uzun cho‘zimli tovushlar tremolo usuli bilan ijro etiladi. 

Akademik ansambl (shuningdek orkestr) ijrochiligi asoslarini bilmasdan turib, akademik ansambl 

(shuningdek orkestr)da badiiy muammolarni hal qilish mumkin emas yoki ishlash uchun o‘ta murakkablikni 

hosil qiladi. Ansambl (hamda orkestr) ishining dastlabki davrida bunga katta ahamiyat berish kerak. 

Akademik ansamblni ijro etish texnikasida, birinchi navbatda, har bir ishtirokchining cholg’u asbobiga 

egalik qilish (chalish) muammolarini tushunmaslik kerak (garchi bu masalalarni hal qilish kerak bo‘lsa ham), 

balki birgalikda musiqa obrazlarini yaratish muammolari: ijro birligi, ta’rifi. temp-ritm, har bir partiya 

vazifasining umumiy partiya vazifalariga muvofiq kelishini turshunish kerak. Ansamblning har bir a’zosi 

nafaqat o‘z ijrosini, balki umumiy tovushni tinglash qobiliyatini rivojlantirishi va umumiy tovushda o‘z 

qismining rolini aniqlashi kerak. Ijro etilayotgan asar mazmunini yaxlit tushunish, uning ishtirokchilari 

tomonidan yagona talqin qilish ansambl ijrochiligining asosiy xususiyatlaridan biridir. Jamoaning har bir 

a’zosining ijro rejasini tuzishda ijodiy faolligini rivojlantirish eng muhim vazifadir. 

Cholg’u ansambli mashg‘ulotlarida o‘zaro xushmuomalalik va moslashuvchanlikni namoyon etish 

muhim. Chunki ansambl jamoaviy ijro shakli. Unga shu nuqta nazarda qaraganda sozandalarning o‘zaro 

xushmuomalaligi, moslashuvchanlik, bir-birining ijrosini qo’llab-quvatlab borishi, ijroviy vazifalarni 

yakdillik bilan bajarishga maqsadli yondashishi zarur, albatta. Aks holda, ijodiy tashabbus yo‘qolib, 

mashg‘ulotlar “mashq”ga aylanib ketishi mumkin, ijro esa rasmiy, jonsiz, yuzsiz bo‘lib qoladi. Bunday holat 

amalda ko‘pincha an’anaviy ansambl jamoasida kuzatiladi va unda yoshi kattaroq, tajribali va obro‘li 

musiqachi jamoada yetakchiga aylanadi (rasmiy va norasmiy rahbar), boshqa hollarda "yetakchi" vazifalar 

barcha ishtirokchilar o‘rtasida taqsimlanadi. Bunday ansamblda shuni esda tutish kerakki, tashabbuskor 

ijrochi kim bo‘lishidan qat'i nazar, qolganlarning hammasi unga tengdir. Faqat shu shartda jamoaning ham, 

yosh ijrochining shaxsiyatini ham ijodiy rivojlantirish mumkin. Bunday o’xshashliklar akademik ansambl 

faoliyatida ham   uchrab turadi. Shularni yodda tutgan holda aytish o’rinliki, akademik ansambl bilan 

ishlashda nafaqat har bir sozandaning individual qobiliyatini rivojlantirish, balki cholg‘ularning o‘zaro 

ansambl ijrosini ta’minlay olishi va cholg’uchilarning ijro mahoratining ijobiy tomonlarga o’zgartirib borishi 

muhim vazifa sifatida qaralishi kerak. 

Ansambl sozandasining asosiy texnikasi janrning nomi bilan oldindan belgilanadi va birgalikda 

chalish qobiliyati zamirida yotadi. Ansambl jamoasining texnik jihatdan malakali ishlashi, birinchi navbatda, 

ular tarkibida faoliyat yurutuvchi ijrochilarning bir nechta ko‘nikmalarini shakllantirishni nazarda tutadi. 

Jumladan: 

- tovush chiqarish texnikasining birligi; 

- zarblarning izchilligi; 

- temp-ritm birligi; 

- dinamikaning birligi; 

- barcha cholg’u guruhlarining ovoz kuchi muvozanati; 

- barcha cholg’ular tovushining sinxronik tarzda bo‘lishi. 

Ansamblda chalishda ijrochilarning o‘zaro hamkorlikda, birgalikda cholg‘u asboblarida tovush 

chiqarish texnikasining o‘ziga xosligi muhim ahamiyatga ega. Ansamblda ijro etishning dastlabki chora-

tadbirlaridan boshlab, ishtirokchilardan tovush chiqarish usullarida to‘liq kelishuv bo‘lishini talab qiladi. 

Shtrixlar ustida puxta ishlash natijasida musiqiy ijro sayqallanadi, uning ifodalanishining eng muvaffaqiyatli 

shakli topiladi. 

Akademik ansamblning zaruriy sharti - barcha cholg’ularning nota matnini sinchkovlik bilan 

tahrirlashi, umumiy ijro zarblarini o‘rnatishdir. "Shtrix(zarb)" atamasi ma’lum bir tovush xarakteriga erishish 

uchun turli xil ijro texnikalarining an'anaviy belgisidir. Musiqiy matndagi liga, nuqta, chiziqcha(tire), urg‘u 

va boshqa ifodalarga tegishli zarblar  og‘zaki ko‘rsatkichlar yordamida ko‘rsatiladi. Musiqiy iboraning bir 

vaqtda yoki ketma-ket talaffuzi ansambl ijrochisi (sozandasi)dan tovushga o‘xshash natija berishni talab 

qiladi. Bir yoki boshqa zarbni tanlash musiqiy tarkibga bog‘liq. Zarblar ustida ishlash - bu musiqiy fikrni 

takomillashtirish, uni ifodalashning eng muvaffaqiyatli shaklini topishdir. Ansambl ijrosidagi zarblar alohida 

cholg‘u partiyalarining zarblariga bog‘liq. Faqat cholg‘u partiyalarining umumiy ovozi bilan har qanday 

zarbning badiiy maqsadga muvofiqligi va ishonarliligini aniqlash mumkin. Ansambl musiqasidagi xilma-xil 

zarblarning kombinatsiyasi musiqa asarida maxsus ko‘p qatlamli tovush tekstura (faktura)sini yaratadi. 

Ma’lumki, ritm musiqaning markaziy elementlaridan biridir. Akademik ansambl ijrochisining musiqiy 

tayyorgarligida ritm tuyg‘usini shakllantirish muhim vazifalardan biridir. Sur’at va ritm sohasida 

ijrochilarning individual xususiyatlari juda aniq ta’sir qiladi. Birgalikda ijro etilganda yakkaxon ijroda 

sezilmaydigan sur’at va ritmning ozgina o‘zgarishi ansambl ijrosining sinxronligini keskin buzishiga olib 

keladi va buni tinglovchilar juda sezgir tarzda ilg‘aydilar. Yagona sur’at hissi va yagona ritmik puls faqat 

organik musiqiy hamdardlik va ajralmas musiqiy aloqa bilan paydo bo‘ladi. 

Ritm ustida ishlashning asosiy vazifalari: ritmik tuzulma(tasvir)ning aniqligi va ravshanligiga erishish, 

eng qiyin metro-ritmik tuzulmani o‘zlashtirish, ritmni moslashuvchan va ifodali qilish hisoblanadi. Ushbu 

ko‘nikmalarning eng muhimi - bir xil davomiyliklarning bir xil ketma-ketligini takrorlashdir. Ansambl 

ijrochilari tomonidan qat'iy o‘zlashtirilgan, o‘lchangan pulsatsiya(tezlik kuchi)ni takrorlash mahorati temp 

hissini rivojlantirish uchun "moddiy" asos yaratadi.  

Dinamika, ya’nu tovush balandligining kuchini o‘zgartirish eng samarali ifoda vositalaridan biridir. 

Dinamikadan mohirona foydalanish musiqaning umumiy xarakterini, hissiy mazmunini ochishga yordam 

beradi va asar shaklining dizayn xususiyatlarini ko‘rsatadi. Ansambl (ayniqsa orkestr) turli xil dinamik 

imkoniyatlarga ega asboblarni birlashtiradi, ular nafaqat ovoz kuchining umumiy diapazoniga, balki turli 

tessituralar (balandlik)dagi tovush intensivligiga ham ega. 

Akademik ansambl ijrochilari asarning umumiy dinamik rejasini to‘g‘ri va aniq ifodalashlari kerak. 

Uning avj nuqtasini aniqlash, tovush kuchini asta-sekin oshirish yoki kamaytirish kerak. Tovush kuchidagi 

keskin qarama-qarshi o‘zgarishlar nafaqat ayrim jumlalarni aniq, badiiy bo‘rttirib berishga, balki butun 

musiqiy asarning tarkibiga ham sezilarli ta’sir qiladi. Shuning uchun barcha tafsilotlarda yagona dinamikani 

yaratish texnik jihatdan birgalikda malakali chalish uchun zaruriy shartdir. 

Shunday qilib, akademik ansamblda chalish har bir ishtirokchidan tovushning kuchi va tembri 

haqidagi odatiy g‘oyalarni jiddiy ravishda qayta ko‘rib chiqishni talab qiladi. 

Cholg‘ular ijrosinin sinxronlashtirish o‘zaro birgalikda chalishning asosiy texnik talablaridan biridir. 

Cholg’ular ansambli ijrosining sinxronligi deganda barcha ijrochilar uchun eng kichik davomiyliklar 

(tovushlar va pauzalar)ning maksimal aniqligi bilan mos kelishi tushuniladi. Sinxronlik sozandalarning eng 

muhim fazilatlari - sheriklar tomonidan temp va ritmik pulsni umumiy tushunish va his qilishning 

rivojlanishi natijasidir. Ijrochilar tovushni birgalikda hosil qilishi, birgalikda uzishi, so’ndirishi yoki 

keyingisiga o‘tishlari, pauza qilishlari kerak.  

Ansamblning umumiy ovozini tinglash qobiliyati yaxshi rivojlangan musiqachigina ko‘plab texnik 

talablarni bajara oladi. Gap nafaqat ijrochilarning bir-birini “tinglashi” va badiiy yaxlitlikni yaratishda 

asarning har bir qismining vazifasini aniq anglashida emas, balki ijro jarayonida umumiy tovushni uzluksiz 

tinglashdadir.  

O‘zini va sheriklar ijrosini tinglash, - bu turli e'tibor kayfiyatining namoyon bo‘lishiidir. Ijrochilar 

eshitish diqqatini tezda o‘zgartirish uchun zarur qobiliyatga ega bo‘lishi kerak, lekin undan ham muhimi, 

umumiy ijroni tinglash va faqat zaruriy nazorat doirasida o‘zini, sheriklar ijrosini tinglash qobiliyatidir. 

Ansamblning dinamikasi har doim yakkaxon ijroshi chalish dinamikasiga qaraganda kengroq va boyroqdir. 

Musiqa asboblarining hamkorlikda shakllantirgan ovozi umumiy tovush palitrasiga qo‘shimcha kuch va 

rang-baranglik beradi. 

Xulosa. Akademik cholg’u ansambli shu sohada ta’lim oluvchilar uchun qulay bo’lgan yo’llarni, 

o’qitish shakli, usul va uslublarini namayon e‘tadi. Zamonaviy pedagogik texnologiyalar asosida o’quv 

jarayonini tashkil etish ansamblda ta’lim berish samaradorligini oshirishga da’vat etadi. Bu, o’z navbatida, 

bo’lajak mutaxassislarning cholg’u ijrochiligi bo’yicha  nafaqat mustaqil fikrlashga undaydi, balki ularning 

mustaqil bilim olishga bo’lgan qarashlari, qiziqish va intilishlarini o’stiradi. 

Bo’lajak mutaxassis ansamblda musiqa asarlarini ijro etish malakalarini qanchalik puxta, yaxshi 

o’zlashtirib olsa uning kelajakdagi faoliyati shunchalik sermazmun, ijobiy samaralar beradi. Cholg’u 

asboblaridan dars beruvchi o’qitivchilar shularni inobatga olgan holda har bir sozandaning nazariy va amaliy 

ko’nikmalar doirasini kengaytirib, bilimini mustahkamlab borishi maqasadga muvofiq bo’ladi. 

“PEDAGOGIK MAHORAT” JURNALI UCHUN MAQOLALARNI 

RASMIYLASHTIRISH TALABLARI 

 

“PEDAGOGIK MAHORAT” ilmiy jurnali mualliflari diqqatiga! 

1. “PEDAGOGIK MAHORAT” ilmiy jurnali ilmiy maqolalarni oʻzbek, rus va ingliz 

tillarida chop etadi.  

2. E’lon qilinadigan maqolalarga boʻlgan asosiy talablar:  

✓ ishning dolzarbligi va ilmiy yangiligi;  

✓ maqolaning hajmi: adabiyotlar roʻyxati, chizma va jadvallar inobatga olingan holatda 

4-8 betgacha;  

✓ maqola nomi, annotatsiya (80-90 ta soʻz) va tayanch soʻzlar (8-10 ta) ingliz, oʻzbek va 

rus tillarida keltiriladi.  

3. Maqola boshida UDK (udc.online internet saytidan olishingiz mumkin), mavzu, 

muallifning F.I.O. (toʻliq yozilishi kerak), mualliflar bir nechta boʻlsa, ularning har biri haqida 

toʻliq ma’lumotlar berilishi shart, tashkilot, shahar, mamlakat, muallifning e-maili koʻrsatiladi. 

Matnda kirish qismi, tadqiqot obyekti va qoʻllanilgan metodlar, olingan natijalar va ularning tahlili, 

xulosa, adabiyotlar roʻyxati, albatta, keltiriladi. Maqolada keyingi 10-15 yilda e’lon qilingan 

adabiyotlarga havola qilinishi tavsiya etiladi.  

4. Matn uchun: Microsoft Word; Times New Roman, 11 shrift, maqola nomi bosh harflarda, 

interval 1,0; abzas 1,0 sm, yuqori va pastki tomon 2 sm, chap va oʻng tomon 2 sm.  

5. Agar maqolaga rasm, jadval, diagramma, sxema, chizma, turli grafik belgilar kiritilgan 

boʻlsa, ular aniq va ravshan tasvirlanishi, qisqartmalarning toʻliq izohi yozilishi lozim. Formulalar 

matnga maxsus kompyuter dasturlarida kiritilishi kerak. 

6. Iqtibos olingan yoki foydalanilgan adabiyot satr osti izohi tarzida emas, balki maqola 

oxirida asosiy matndagi ketma-ketligi asosida umumiy roʻyxatda koʻrsatiladi. Matn ichidagi 

koʻchirmadan soʻng iqtibos olingan asarning roʻyxatdagi tartib raqami va sahifasi kvadrat qavs 

ichida beriladi. Bu oʻrinda kitob, toʻplam, monografiyalar uchun mualliflarning ism-familiyalari, 

manbaning toʻliq nomi, nashr koʻrsatkichi (shahar, nashriyot va nashr yili) koʻrsatiladi. Jurnal 

maqolalari va boshqa davriy nashrlar uchun mualliflarning ism-familiyalari, maqola nomi, jurnal 

nomi, yili va soni, sahifa nomeri koʻrsatiladi. 

7. Maqola matni kamida 70-80 % muallifning shaxsiy izlanishlari natijasiga asoslanishi 

lozim. Topshirilgan maqolalar “Antiplagiat” tizimi yordamida tekshiriladi. 

8. Tahririyatga taqdim qilingan maqolalar tahririyat tomonidan taqrizga beriladi. Maqola 

taqrizdan qaytgach, agar zarur boʻlsa, barcha savol va e’tirozlar boʻyicha muallifga qayta ishlash 

uchun taqdim etiladi. Maqola nusxalari qaytarilmaydi. 

9. Tahririyat maqolani taqrizga yuboradi, taqriz ijobiy boʻlsa maqola jurnalda chop etish 

uchun qabul qilinadi. Jurnalda anjuman tezislari va ma’ruzalari chop etilmaydi. E’lon qilingan 

materiallarning haqqoniyligiga va koʻchirilmaganligiga shaxsan muallif javobgardir.  

10. Tahririyat maqolaga ayrim kichik oʻzgartirishlarni kiritishi mumkin. Yuqoridagi 

talablarga javob bermaydigan maqolalar tahririyat tomonidan koʻrib chiqilmaydi va muallifga 

qaytarilmaydi.  

11. Ijobiy taqriz berilgan maqola tahririyat tomonidan qabul qilingan sanaladi. Jurnal 

tahririyati maqola matnini qisqartirish va unga tahririy oʻzgartirishlar kiritishga haqlidir. 

12. Yuqoridagi talablarga javob bermaydigan maqolalar tahririyat tomonidan qabul 

qilinmaydi va koʻrib chiqilmaydi. 

 

Manzil: Oʻzbekiston Respublikasi, Buxoro viloyati, 200117, Buxoro shahri, M.Iqbol 

koʻchasi, 11-uy, bosh bino, 2-qavat, 219-xona.  

Web site: www.buxdu.uz  

E-mail: nashriyot_buxdu@buxdu.uz  

Telegram raqami: +998 (94) 837-18-38. 

Buxoro davlat universiteti muassisligidagi 

“PEDAGOGIK MAHORAT”  

ilmiy-nazariy va metodik jurnali  

barcha ta’lim muassasalarini  

hamkorlikka chorlaydi.  

 
Pedagoglarning sevimli nashriga aylanib ulgurgan “Pedagogik mahorat” jurnali maktab, 

kollej, institut va universitet pedagogik jamoasiga muhim qoʻllanma sifatida xizmat qilishi 

shubhasiz. 

 

 

 

Mualliflar uchun eslatib oʻtamiz, maqola qoʻlyozmalari universitet  

tahririy-nashriyot boʻlimida qabul qilinadi.  

 

Manzilimiz: Buxoro shahri, M.Iqbol koʻchasi 11-uy 

Buxoro davlat universiteti, 1-bino 2-qavat, 219-xona 

chiqa boshlagan. 

 

 

OBUNA INDEKSI: 3070 

 

Buxoro davlat universiteti nashri  

 

Jurnal oliy oʻquv yurtlarining professor-

oʻqituvchilari, ilmiy tadqiqotchilar, ilmiy 

xodimlar, magistrantlar, talabalar, akademik 

litsey va kasb-hunar kollejlari hamda maktab 

oʻqituvchilari, shuningdek, keng ommaga 

moʻljallangan. 

 

Jurnalda nazariy, ilmiy-metodik, muammoli 

maqolalar, fan va texnikaga oid yangiliklar, 

turli xabarlar chop etiladi. 

 

Nashr uchun mas’ul:  

Nigora SAYFULLAYEVA 

Мuharrir: Mexrigiyo SHIRINOVA 

Musahhih: Sarvinoz RAXIMOVA 

 

 

Jurnal tahririyat kompyuterida 

sahifalandi. Chop etish sifati uchun 

bosmaxona javobgar. 

 

Bosishga ruxsat etildi 28.08.2024 

Bosmaxonaga topshirish vaqti 

29.08.2024 

Qogʻoz bichimi: 60x84. 1/8 

Tezkor bosma usulda bosildi. 

Shartli bosma tabogʻi – 20,6 

Adadi – 100 nusxa  

Buyurtma № 21 

Bahosi kelishilgan narxda. 

MCHJ  bosmaxonasida chop etildi.  

Bosmaxona manzili: Buxoro shahri 

Q. Murtazoyev koʻchasi 344-uy. 


